
Dª.  OLGA  ALONSO  SUÁREZ,  CONCELLEIRA-SECRETARIA  DA  XUNTA  DE
GOBERNO LOCAL DO CONCELLO DE VIGO

C E R T I F I C O: Que a Xunta de Goberno Local, na sesión ordinaria do 3 de maio de
2018, adoptou o seguinte acordo:

2.- CORRECCIÓN DE ERRO MATERIAL («BASES REGULADORAS DAS SUBVENCIÓNS
DESTINADAS A PROPORCIONAR, MEDIANTE A UTILIZACIÓN DE BONO-TAXI, UN MEDIO
ALTERNATIVO  DE  TRANSPORTE  ADAPTADO  A  PERSOAS  AFECTADAS  POR  GRAVES
DISCAPACIDADES NA SÚA MOBILIDADE – ANO 2018»). EXPTE. 151167/301.
Dáse conta do informe-proposta do 25/04/18, asinado polo xefe de área de Benestar
Social, o asesor xurídico adxunto á Xefatura de Benestar Social e a concelleira-delegada
de Política Social, que di o seguinte:

I. ANTECEDENTES

I.1. A Xunta de Goberno Local, na súa sesión ordinaria do 22.03.2018 adoptou, en relación co Exp.
nº 151167/301, o seguinte acordo:

«PRIMEIRO: Aprobar as bases reguladoras das subvencións destinadas a proporcionar,
no  exercicio de 2018, mediante a utilización do  “bono–taxi”, un medio alternativo de transporte
adaptado a aquelas persoas con discapacidade, gravemente afectadas na súa mobilidade, que
non poden utilizar con carácter xeral o transporte público colectivo.

SEGUNDO: Autorizar o gasto de 25.000€ (VINTECINCO MIL EUROS) con cargo á aplicación or-
zamentaria nº 2310.480.00.11 dos orzamentos municipais (“Subvencións taxi discapacitados”).

TERCEIRO: Aprobar, para os efectos do disposto nos Arts. 17.3.b), 18, 20.8 e 23.2 da LXS, a con-
vocatoria destas axudas e o seu extracto, que deberá ser publicado no BOP de Pontevedra por
conduto da BDNS, con indicación do Boletín oficial no que se publiquen as Bases. Remitiranse ta-
mén á BDNS os datos esenciais que permitan identificar as axudas convocadas (“datos estrutura-
dos”)».

I.2. No Apdo. 4.1, 1º pfo., da Base sétima (e, por relación, no mesmo apartado da “Documenta-
ción” do Anexo I), indícase que as persoas solicitantes deberían achegar o «certificado anual dos 
ingresos percibidos correspondentes ó ano 2017 expedido polo organismo competente, das pen-
sións da seguridade social, subsidio de desemprego, pensións non contributivas, RISGA ou cal-
quera outra prestación pública que se estea a percibir». 

Trátase dun erro, pois o exercicio a ter en conta é o de 2016, que é o mesmo que se considera 
para os efectos do IRPF (Apdo. 4.1, 2º pfo., da Base sétima), toda vez que os datos de 2017 non 
estarían dispoñibles ata despois do mes de xuño de 2018. Así, na convocatoria destas axudas do 
ano 2017 tívose en conta o exercicio de 2015, no de 2016 o de 2014, etc.

Verificada a existencia dese erro material, procede efectuar directamente a corrección de acordo 
co establecido na L.39/2015.

II. DEREITO/NORMATIVA APLICABLE

II.1. Con carácter xeral, o Art. 109.2 da LPACAP (L.39/2015) sinala que as Administracións públi-
cas poderán rectificar en calquera momento, de oficio ou por instancia dos interesados, os erros 
materiais, de feito ou aritméticos existentes nos seus actos. Trátase dunha facultade atribuída á 
Admón. para poder correxir ou rectificar, sen ningún apremio temporal, os erros materiais aprecia-
dos nun acto administrativo, coa exclusiva finalidade de impedir que un simple erro desa natureza 
poida pervivir ou producir efectos desorbitados, como os que suporía acudir ós trámites do proce-
demento de revisión. 

II.2. Con todo, esa simple e directa rectificación ex Art. 109.2 LPACAP, sen máis trámites no caso 
presente que a súa aprobación pola Xunta de Goberno Local, será sempre de aplicación restricti-
va e terá que limitarse a aqueles concretos supostos nos que o propio acto administrativo sexa re-
velador dunha equivocación manifesta e evidente por sí mesma, sen afectar á idéntica pervivencia
do mesmo (SSTS do 20.07.1984, 27.02.1990 e 21.09.1998, entre outras). 

II.3. En efecto, a rectificación material de erros de feito ou aritméticos ten como única finalidade a 
de eliminar os posibles erros na transcrición ou de simple conta e deben diferenciarse estes su-
postos daquelas rectificacións de maior trascendencia, non autorizadas polo precepto indicado. 

II.4. Destas características participa, sen dúbida, o erro material padecido na correcta identifica-
ción do exercicio ó que deberá referirse o certificado anual de ingresos en concepto de pensións 
da Seguridade Social, subsidio de desemprego, pensións non contributivas, RISGA e demais 
prestacións públicas, esixida no Apdo. 4.1, 1º pfo., da Base sétima e no mesmo apartado e pará-
grafo da “Documentación”; erro que agora se pretende subsanar.

II.5. A corrección proposta afecta exclusivamente a ese extremo das Bases e do seu Anexo I, 
manténdose inalterable o resto do contido do acordo da XGL do 22.03.2018.

III. PROPOSTA DE ACORDO

Visto o que antecede e a normativa aplicable; en especial o Art. 109.2 da LPACAP, propónse á 
Xunta de Goberno Local, a adopción do seguinte, 

«ACORDO

PRIMEIRO: Aprobar a corrección do erro material detectado no Apdo. 4.1, 1º pfo., da Base sétima
e no mesmo apartado e parágrafo da “Documentación” do Anexo I das «Bases reguladoras das
subvencións destinadas a proporcionar, no  exercicio de 2018, mediante a utilización do  “bono–
taxi”, un medio alternativo de transporte adaptado a aquelas persoas con discapacidade, grave-
mente afectadas na súa mobilidade, que non poden utilizar con carácter xeral o transporte público
colectivo», referido á identificación do exercicio ó que deberá referirse o certificado anual de ingre-
sos en concepto de pensións da Seguridade Social, subsidio de desemprego, pensións non contri-
butivas, RISGA e demais prestacións públicas, que é o 2016 e non o 2017 como por erro se fixo
constar.

SEGUNDO: Unha vez subsanado o erro padecido, a redacción dese Apdo. 4.1, 1º pfo., da Base 
sétima e da “Documentación” queda do seguinte xeito: «Certificado anual dos ingresos percibidos 
correspondentes ó ano 2016 expedido polo organismo competente, das pensions da seguridade 
social, subsidio de desemprego, pensións non contributivas, RISGA ou calquera outra prestación 
pública que se estea a percibir».

TERCEIRO: Publicar este acordo e o texto correxido no Boletín Oficial da Provincia de Ponteve-
dra».

Non obstante, a Xunta de Goberno Local adoptará o acordo que estime máis oportuno.

Acordo
A Xunta de Goberno local aproba a proposta contida no precedente informe.

E para que así  conste e produza os seus efectos, emito  a presente certificación coa
salvedade  do  artigo  206  do  Regulamento  de  organización,  funcionamento  e  réxime
xurídico das entidades locais, de orde do Excmo. Alcalde, en Vigo a data da sinatura
dixital.

CCA/me

V. e  Pr.
O ALCALDE,
Abel Caballero Álvarez.

